
Nd. 683. Frumvarp
til laga um samband Danmerkur og Islands.

Eins og það var samþykt við 2. umr. i Nd.

1- gr.
ísland er frjálst og fullvalda ríki í sambandi við Danmörku um einn og 

sama konung og þau mál, er dönsk stjórnarvöld fara með i umboði Islands sam- 
kvæmt sáttmála þessum.

I heiti konungs komi eftir orðið: »Danmerkur«, orðin: »og Islands«.

2. gr.
Skipun sú, er nú gildir í Danmörku um rikiserfðir, trúarbrögð konungs, 

myndugleika hans og um rikisstjórn er konungur er sjúkur eða fjarstaddur, skal 
einnig gilda að því er til íslands kemur. Sé konungur ófullveðja, gilda einnig 
hin sömu ákvæði og nú í Danmörku, þangað til löggjafarvald Islands gerir þar 
um aðra skipan.

3. gr.
Þessi eru sambandsmál Danmerkur og íslands:

1. Konungsmata, borðfé ættmenna konungs og önnur gjöld til konungsættar- 
innar.

2. Utanríkismálefni. Enginn þjóðasamningur, er snertir íslenzk mál, skal gilda 
fyrirísland, nema rétt stjórnarvöld íslenzk eigi þátt í og leggi samþykki til.

3. Gæzla flskiveiða í landhelgi Islands, að óskertum rétti Islands til að auka 
hana. Meðan Danir annast strandvarnirnar njóta þeir jafnréttis við Islend- 
inga að þvi er til flskveiða i landhelgi íslands kemur, nema um annað end- 
urgjald semji.

4. Peningaslátta.
5. Hæstiréttur, þangað til löggjafarvald Islands setur á stofn æðsta dóm i land- 

inu sjálfu. Meðan sú breyting er eigi gjörð, skal þess gætt, er sæti losnar 
i hæstarétti, að skipaður sé þar maður, er hafi sérþekkingu á íslenzkri lög- 
gjöf og kunnugur sé íslenzkum högum.

4. gr.
Danir, heimilisfastir á Islandi, skulu njóta fulls jafnréttis við Islendinga, 

og Islendingar heimilisfastir í Danmörku jafnréttis við Dani.
Þó skulu forréttindi íslenzkra námsmanna til hlunninda við Kaupmanna- 

hafnar-háskóla óbreytt.



5. gr.
I umboði íaiands fara dönsk stjórnarvöld með mál þau, er talin eru i 3. 

gr., unz uppsögn fer fram af annari hvorri hálfu, samkvæmt fyrirmælum 7. gr. 
Að öðru leyti ræður hvort landið að fullu öllum sínum málum.

6- gr.
Meðan Island tekur ekki frekari þátt i meðferð sambandsmálanna en um 

getur í 3. gr., tekur það heldur ekki þátt i kostnaði við þau, nema hvað ísland 
leggur fé á konungsborð og til borðfjár konungsættmenna hlutfallslega eftir tekj- 
um Danmerkur og íslands. Framlög þessi skulu ákveðin fyrirfram um 10 ár í 
senn með konungsúrskurði, er forsætisráðherra Dana og ráðherra íslands undir- 
skrifa.

Rikissjóður Danmerkur greiðir landssjóði Islands eitt skifti fyrir öll 
1,500,000 kr., og eru þá jafnframt öll skuldaskifti, sem verið hafa að undanförnu 
milli Danmerkur og íslands, fullkomlega á enda kljáð.

7- gr.
Með eins árs fyrirvara getur Ríkisþing Dana og Alþingi hvort um sig 

sagt upp sáttmála þessum að nokkru leyti eða öllu, þá er 25 ár eru liðin frá þvi, 
er hann gekk i gildi. Ákvæði sáttmálans um konun^ssamband, sem og um borð- 
fé til konungs og konungsættmenna, verður þó eigi sagt upp.

8. gr.
Lög þessi öðlast þegar gildi.


